
Dyddiad cyhoeddi: 24 Awst 2023

Cais Rhyddid Gwybodaeth 149/23
 
Rydyn ni’n ysgrifennu atoch i ymateb i'r Cais Rhyddid Gwybodaeth a wnaethoch. Mae eich cais wedi cael ei ystyried yn unol â gofynion y Ddeddf Rhyddid Gwybodaeth a’n Polisi Rheoli Data a Gwybodaeth.
 
RYDYCH WEDI GOFYN Y CANLYNOL I NI...

Hoffwn wybod beth yw’r polisi os bydd rhywun yn cael addewid talu ond nid oes cyfleuster i gyflawni hynny? Hefyd, hoffwn wybod am unrhyw femos neu bolisïau mewnol ynghylch tocynnau i’r platfform. 

YMATEB

Addewid Talu
· Nid oes gan Trafnidiaeth Cymru bolisi ar gyfer beth i’w wneud os na ellir cyflawni Addewid Talu. Mae goruchwylwyr ar ein holl drenau sy’n gallu gwerthu tocynnau, felly byddem yn disgwyl i’r cwsmer ofyn am gael cyfnewid y tocyn. 
· Mae Gwefan National Rail sy’n ymwneud â thocynnau Cosb (https://www.nationalrail.co.uk/tickets-railcards-and-offers/buying-a-ticket/penalty-fares/) yn datgan os nad oeddech chi’n gallu prynu tocyn (er enghraifft, os oedd y swyddfa docynnau ar gau neu os oedd y peiriant tocynnau wedi torri), rhaid i chi gael Trwydded Teithio neu Addewid Talu yn yr orsaf a’u cyfnewid am docyn cyn gynted â phosibl. I TrC, mae cyn gynted â phosibl yn golygu’r goruchwyliwr ar y trên. 
· Mae’r briff staff diwethaf sy’n ymwneud ag Addewid Talu wedi’i atodi. 

Tocynnau i’r platfform
· Mae’r rhain ar gael o hyd i’w prynu o swyddfa docynnau am 10c.
· Yn ôl gwefan National Rail sy’n ymwneud â phobl sy’n frwd dros reilffyrdd (https://www.nationalrail.co.uk/travel-information/guidance-for-rail-enthusiasts/): Efallai y bydd angen tocyn platfform arnoch chi i fynd drwy’r bariau tocynnau a’r platfformau mynediad os nad ydych chi’n bwriadu teithio ar drên. 

Rydyn ni wedi atodi copi o’n ‘briff staff ar yr Addewid Talu’. Mae negeseuon e-bost mewnol wedi cael eu golygu.

O ran yr wybodaeth wedi’i golygu, mae eich cais wedi cael ei ystyried ac nid oes rhaid i Trafnidiaeth Cymru ddarparu’r wybodaeth hon am y rhesymau a nodir isod.

Mae Adran 17 o Ddeddf Rhyddid Gwybodaeth 2000 yn gofyn bod Trafnidiaeth Cymru, wrth wrthod darparu gwybodaeth o’r fath (am fod yr wybodaeth wedi’i heithrio) yn rhoi hysbysiad i chi, yr ymgeisydd sy’n: 
(a) datgan y ffaith, 
(b) pennu’r esemptiad o dan sylw a 
(c) datgan (os na fyddai hynny’n amlwg fel arall) pam bod yr esemptiad yn berthnasol: 

O ran eich cais penodol, mae’r esemptiad canlynol yn berthnasol: 
Adran 36 – Niwed i gynnal materion cyhoeddus yn effeithiol 
Mae adran 36 o Ddeddf Rhyddid Gwybodaeth 2000 yn caniatáu i awdurdod cyhoeddus wrthod cais os byddai datgelu gwybodaeth yn, neu’n debygol o: 

(a) atal rhoi cyngor neu gyfnewid barn yn ddi-flewyn-ar-dafod: neu 
(b) niweidio fel arall y broses o gynnal materion cyhoeddus yn effeithiol.

Er mwyn rhoi'r esemptiad hwn ar waith, mae person cymwys wedi rhoi ei farn yn y lle cyntaf bod Adran 36 yn berthnasol. Mae hyn yn cynnwys amgylchiadau’r achos penodol hwn gan ystyried unrhyw ffactorau perthnasol er mwyn llunio eu barn.

Ffactorau sy'n Ffafrio Datgeliadau

Wrth ystyried defnyddio’r esemptiad hwn, fe wnaeth Trafnidiaeth Cymru ystyried budd y cyhoedd o ran datgelu’r wybodaeth gan ddangos proses agored a thryloyw a hyrwyddo dealltwriaeth o’i fusnes i’r byd ehangach. 

Mae Trafnidiaeth Cymru wedi ymrwymo i gydnabod bod budd cryf i'r cyhoedd i ddangos ei fod yn agored, yn dryloyw ac yn atebol o ran y ddeddfwriaeth Rhyddid Gwybodaeth, yn enwedig mewn perthynas â hawl unigolyn i wybod. 

Ffactorau sy'n Ffafrio Peidio â Datgelu 

Mae Trafnidiaeth Cymru wedi ymrwymo i gyhoeddi gwybodaeth. Fodd bynnag, nid ydym o’r farn bod darparu cyfeiriadau e-bost mewnol staff er budd y cyhoedd. Felly, mae Trafnidiaeth Cymru o’r farn bod y darpariaethau canlynol yn berthnasol:

Byddai Adran 36(2)(c) fel arall yn niweidio, neu’n debygol o niweidio’r broses o gynnal materion cyhoeddus yn effeithiol. 

Gallai rhyddhau’r cyfeiriadau e-bost hyn arwain at beledu gan aelodau o’r cyhoedd sy’n ceisio osgoi’r gweithdrefnau cyswllt priodol. Gallai defnyddio’r cyfeiriadau e-bost hyn gan bobl y tu allan i’r sefydliad achosi baich diangen ar y staff sy’n monitro’r blwch post a golygu eu bod yn treulio cyfran helaeth o’u hamser yn delio â materion y tu hwnt i’w rôl.

At ei gilydd, yn yr achos hwn, mae Trafnidiaeth Cymru yn teimlo bod y ddadl dros beidio â datgelu yn gryfach na’r ffactorau sy’n ffafrio datgelu.

Gobeithio y bydd yr wybodaeth hon yn ddefnyddiol i chi. 

Yn gywir,  
 
Trafnidiaeth Cymru

Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

